
Pomoc za wšitkich
Bćh chce, zo by so 

wšitkim ludźom pomhało 
a zo bychu 

k spoznaću prawdy přišli.

(1. Tim 2,4)

Nowy Rogow pola Baršća lĕtsa po jutrach -  pohlad na nawjes z nowymi statokami, 
hrajkanišćom, wojerskim pomnikom a nowej cyrkwju (deleka). Wulkomyslna ma- 
terielna pomoc je so Rogowčanam dostała, tola wšo bohatstwo njemože narunać 
zhubjenu domiznu. Foće: T. Maiinkowa

Zawĕsće smy tež my hižo styšeli sadu: J a  
chcych ći tola jenož pomhać!" Snadź smy 
ju tež sami wužiwali. Smy druhemu swoju 
pomoc poskićeli, ale won njebĕ wo nju 
rodźił. Na to smy byli přesłapjeni a smy so 
wot njeho wotwobroćili z wĕstym mjerza- 
njom: ,Ja  chcych ći tola jenož pomhać!" 
Kpomocy słušataj dwajo: tćn, kiž ju po- 
skića, a ton, za kotrehožje wotmyslena.

Boh chce ludźom pomhać. Wšitkim lu- 
dźom. Ale zčim a kak? Pomoc w našim 
krajujezwjetša materielna. Hdźežje nuza, 
tam pomha so z pjenjezami. Tak bĕše to, 
hdyž před lĕtomaj wulka woda kraj přepła- 
wi. Wšelake škody na twarjenjach a w by- 
dlenjach so z pjenjezami wotrunachu. Ta- 
kle bĕše to tež, hdyž dyrbješe so delnjo- 
łužiska wjes Rogow wotbagrować. Ludźom 
natwari so nowe, krasne sydlišćo pola Bar- 
šća. Hdyž sej je před krotkim wobhlado- 
wach, tak bĕše hnydom pytnyć, zo so njebĕ 
na ničim lutowało. Samo drjewjana bro- 
žeń bĕ so ze stareho sydlišća přenjesła a 
zaso natwariła. Ludźom je so pomhało, 
njejsu žaneje materielneje škody po- 
ćerpili. Ale na Rogowskim kĕrchowje 
zetkach žonu, kotraž z hćrkim hłosom 
wo wosudźe swojeje 
swćjby rĕčeše.
Nutřkowna bćl 
a bĕda so nje- 
mćžete j  
z pjenje-

zami narunać. Zhubjena domizna so njeda 
zapłaćić.

Bćh chce ludźom pomhać. Nic z pj- 
enjezami a nic z materielnymi dobro- 
tami. Boh pomha z tym, zo nam na- 
še winy wodawa přez swoje sło- 
wo, přez sakramentaj křćenicy a 
Božeho wotkazanja. Wćn wjedźe 

nas přez žiwjenje, hdyžsojemu 
dowĕrimy. Won dawa moc, zo 

bychmy njesli a znjesli nam 
napołožene ćerpjenja. Na- 
posledk chce won nam wĕč- 
ne žiwjenje dać, hdyž so 
dny našeho zemskeho 
přebywanja skonča. Tole 
je wulka pomoc za nas, 

wjetša, hač je to wšitka 
materielna pomoc.

Štož ma čiste swĕdomje a wĕ, zo njedyrbi 
wumrĕć na wĕčnje, tomu so lošo dycha. 
Bćh pomha čłowjekej duchownje, nic ma- 
terielnje.

Ale, kažje hižo horjeka prajene, słušataj 
přeco dwajo k pomocy: tćn, kižju poskića, 
a ton, za kotrehožje wotmyslena, kiž ma ju 
přiwzać. Wjele ludźi nochce wo Božej po- 
mocy ničo wĕdźeć. Za nich je rozsudźace, 
štož maš w mošni abo na konće. Ale kak so 
woni při tym myla! Dźiwaja so, zo su nje- 
zbožowni, hačrunjež njećerpja žaneje so- 
cialneje nuzy. Pytaja wupuć we wšelakich 
wumyslenych pomocnych srĕdkach, ale wšo 
ničo njepomha. Swoj hrĕch woni njewot- 
budu a tež nic swoj strach. Wĕrnu pomoc 
bychu mćhli dostać wot Boha, kiž je winu 
swĕta sam na so wzał a kiž nam přeco zaso 
praji: „Njebojće so." Jeho poskitk płaći wšĕm 
ludźom, ale jenož mało jon přiwza. Škoda.

Hdyž chcemy Božu pomoc přiwzać, tak 
mamy jeho prawdu spoznać a přiwzać. 
Prawda je, zo njepřińdźe duchowna po- 
moc z pjenjez. Njemožu sej swoje zbožo ku- 
pić. Prawda je tež, zo njemćžu sej we wjele 
wĕcach sam pomhać. Su ludźo, kiž chce- 
dźa mi pomhać. Wažne pak je, zo nje- 
zabudu na toho, kiž chce mi woprawdźe 
pomhać. Derje mi, hdyž přiwzam Božu po- 
moc. Jan Malink

Puć k Bohu
Stawizna z Južneje Ameriki
Josĕ je žiwy na kromje wulkeho mĕsta Peru. 
Josĕ je hćlc drohi. Jako bĕše šĕsć lĕt stary, 
wopušći nan swćjbu. Mać njemožeše Josĕa, 
jeho třoch bratrow a sotru sama 
zežiwić a tuž pćsła jeho a jeho 
staršeho bratra po prošenju. Ale 
pjenjezy njedosahachu. Josĕ bĕ- 
še stajnje hłćdny a drasty wisa- 
chu kaž trundle na jeho ćĕle.

Jako Josĕ druhich hćlcow 
drćhi zezna, njechodžeše bćrze 
wjacdomoj, ale nawukny žiwje- 
nje holcow drćhi - prošerjenje a 
kradnjenje, wojowanje wo krjeńčku chlĕ- 
ba, ale tež zhromadnu kopańcu na drćze 
abo pytanje za najlĕpšim nćclĕhom. Bĕše 
jedyn z nich, a tola čuješe so husto wosa- 
moćeny. Potom sonješe wo wulkim horncu

tołstych bunow, kaž bĕše je mać wariła, 
jako bĕchu hišće prawa swćjba.

Jedneho dnja narĕča Josĕa muž a pře- 
prosy jeho k sebi domoj. Won bydleše w 
dźiwapołnej chĕži. Dom bĕše napjelnjeny 
z dźĕćacymi hłosami. Dźĕći bĕchu kaž wćn 
na drćze žiwe. Aletu dćstachu k jĕdźi, smĕ- 

dźachu so z čistej wodu wu- 
myć a jeli bĕchu drasty jara 
roztorhane, dostachu dru- 
he. Na dworje smĕdźachu 
z prawym bulom kopańcu 
hrać.

Josĕ njemćžeše wĕrić, zo 
muž - padre Simon - jemu 
dowoli koždy dźeń sem 
přińć.

Prawidła domu dyrbjachu so dodźeržeć. 
To rĕkaše na přikład, do jĕdźe sej ruce 
wumyć a při jĕdźi nikomu ničo z talerja 
preč wzać. Tole njebĕ docyła tak jednore, 
wšako bĕ na drćze wšitko, štož nĕchtć

Zarjadowanja
K oncert we Łazu

S kładnostnje 70. naro d n in  Jana Pawoła 
Nagela (8.5.1934 -  21.5.1997) wocmĕje so 
sobotu , 8. m eje, w 17.00 hodź. koncert z 
jeho kom pozicijem i we Łazowskej cyrkwi. 
Po tym poskićuje so nowa knižka ,Jan Paul 
Nagel, Kom ponist aus Lohsa/Litschen“ na 
předań, ko traž w uńdźe w rjedźe wo wu- 
znamnych Łazowskich wosobinach. Zastup 
je darmotny, prosy so wo dar za wobno- 
wjenje pišćelow resp. třĕchi Łazowskeje cyrk- 
wje. Wšitcy zajimcy su wutrobnje witani.

S w jatočnosć w  B udyšinje
N a literarno-hudźbnu swjatočnosć skład- 
nostnje 40. posm jertn in  Lubiny Holanec- 
Rawpoweje p ondźelu , 10. meje, w 13.30 
hodź. w Budyskej Tuchorskej cyrkwi pře- 
p rošu ja šulerjo Serbskeho gym nazija a 
Serbska superin tendentura

H ra w o fararju K osyku
Nowa delnjoserbska dźiwadłowa h ra  „W 
paradizu wšyknych swĕtow“, w kotrejž před- 
stajeja so wažne žiwjenske stacije fararja a 
basnika M ata Kosyka, pokaza so hišće raz 
štwortk, 6. meje, w 15.00 a 19.30 hodź. 
na komomym jewišću w Choćebuzu a štwortk, 
13. meje, w 19.30 hodź. w Dźiwadle na 
hrodźe w Budyšinje. N jeskom dźće skła- 
dnosć, sej tule zajim awu h ru  z pjera Rože 
Domašcyneje wobhladać.

N aletn je  pućow anje
Lĕtuše pućowanje serbskich ewangelskich 
swojbow wjedźe nas přez C ornoboh na Ru- 
bježny hrod. Zetkamy so njedźelu, 16. me- 
je 2004, w 10.00 hodź. pola Krygarjec we 
Wuježku. Po puću  planujem y zhrom adny 
picknick, za kotryž njech koždy nĕšto sobu 
přinjese. Wroćimy so popołdnju  zaso do

Wuježka, hdźež so pućowanje z nutrnosću, 
kofejpićom a hrajkanjom za dźĕći pola Kry- 
garjec n a  zahrodźe zakonći. Přizjewće so 
prošu hać do 12. meje 2004 poła Krygarjec 
(tel. 03 59 39 /  8 05 02 abo napisajće e-mail 
na mato.krygar@web.de).

S p om in an je  w  K etlicach
Srjedu, dnja 19. meje, spom inaja Ketlicy 
na swojeho nĕhdyšeho kan to ra  a wučerja 
Korlu Awgusta Kocora, kiž je w Serbach 
znaty jako w uznam ny kom ponist a inicia- 
to r spĕwanskeho hibanja. Składnostnje je- 
ho 100. posm jertnin dnja 19. meje přepro- 
šuje Ketličanska wosada na wopomnjensku 
swjatočnosć. Tuta zahaji so w 19.00 hodź. 
při Kocorowym rowje na Ketličanskim kĕr- 
chowje, přizam knje so zarjadowanje w Bo- 
žim domje.
W utrobnje přeprošuje Ketličanska wosada

Bože spĕće do  M alešec
We w obłuku wjesneho swjedźenja wotmĕja 
so Boźe speće, 20. m eje, nĕm sko-serbske 
kemše w Malešecach. Boža słužba ze sup. 
M alinkom  a M alešanskim i dujerjem i za- 
počnje so w 9.30 hodź. w stanje na swje- 
dźenskej łuce. Přizam knje so poswjećenje 
noweho pom nika za „Lubku liliju" na mĕst- 
nje nĕhdyšeje fary nanawsy, hdźež je Handrij 
Zejłer dnja 27. ok tobra 1827 tonle woblu- 
bowany spĕw spisał za swojeho studijneho 
přećela, fararja H andrija Brosku, a jeho 
młodu mandźelsku Amaliju. Wutrobnje pře- 
prošujetej Malešanska wosada a gmejna

N ab ožn y  tydźeń
Z hrom adnje z katolskej serbskej wosadu 
w Budyšinje přewjedźemy za šulske dźĕći 
(1. do 8. lĕtnik, wobdźĕlenje staršich łĕtni- 
kow je možne) serbski nabožny tydźeń pod 
hesłom  „Z ćĕłom a dušu  -  za Boha“. Wotjĕ- 
dźemy njedźelu, 11. julija, wokoło 18.00

kjĕdźi wobsedźeše, spĕšnje wot druhich j 
hłodnych holcow pokradnjene. Josĕ spo- j 
zna, zo dostawaše woprawdźe koždy dźeń > 
swoju porciju jĕdźe.

Po tym zo bĕ Josĕ nĕtko hižo prawidłow- ! 
nje nĕkotre tydźenje dom wopytał, wopra- ! 
ša so padre Simon, hač njechał tu tež do 
šule chodźić. No so wĕ, zo chcyše - tak kaž ; 
dźĕći bohatych ludźi pisać a čitać nawuk- j 
nyć. Bĕše kaž son.

„Čehodla činiš to za mnje?", wopraša j 
so Josĕ padre Simona.

„Wĕš, Boh je mi prajił: Staraj so wo j 
Josĕa, won tebje trjeba", wotmołwi padre. ]

„Štć je Bćh?"
Jako Josĕ k padre Simonej do šule cho- j 

dźeše, nawukny čitać, pisać, ličić. Zezna 
Boha a słyšeše stawiznu wo Jezusu. A tak ] 
kaž dobroćiweho, smilneho padre Simona | 
lubowaše, tak lubowaše bćrze tež Boha a 
Jezusa.

Podała Gabriela Gruhlowa

hodź. w Budyšinje n a  Kukowske hrodźi- 1 
šćo, nawroćimy so sobotu , 17. julija, po- I 
połdnju. Přinošk na wosobu: 48 eurow, za I  
sotry a bratrow  mjenje. Přizjewjenje pola I 
Serb. sup. JanaM alinka, Serbski kĕrchow 1, I 
02625 Budyšin.

Serbski bus 2004
Lĕtuši Serbski bus wotjĕdźe, da-li Boh, } 
njedźelu, 29. awgusta, we 8.00 hodź. w 
Budyšinje na znatym  mĕstnje před awto- I 
wym dom om  Flack. Serbske kemše zmĕje- | 
my w 9.00 hodź. w G rofikm ehlen pola i  
O rtranda. Tam niša rjana cyrkej wobsedźi 1 
Silbermannowe pišćele. Po tym pojĕdźemy |  
přez nĕhdy bahno jtu  krajinu Schraden do 
Graditza, hdžež chcemy sebi sk rćtka  konje 
w starej konjerni wobhladać. Wobjedować 
budźem y w přetwarjenym  kuble w Zwe- j 
thawje. W Torgawje chcemy so wjesć dać 1 
přez 2. saksku krajnu w ustajeńcu na wob- j 
nowjenym hrodźe H artenfels. Tema wu- | 
stajeńcy rĕka „Wĕra a m oc -  Sakska w Eu- j 
ropje za čas reformacije". N a dom puću po- 
zastanjem y w Bĕłej Horje při Łobju, hdźež j  
nas swačina wočakuje. Wokoło 18 hodź. • 
wroćimy so do Budyšina. Jĕzba płaći 30 
eurow za dorosćeneho a 15 eurow za dźĕ- |  
ćo. Přizjewić možeće so pola Mĕrćina I 
W irtha w Budyšinje (tel. 0 35 91 /  60 53 I 
71) abo na serbskim  cyrkwinskim dnju  w j 
Čornym  Chołmcu. Přeprošujemy jara wu- j 
trobnje na naš wulĕt.

H a n d rij W irth

/ i r e f e  efj.if/A/s// řfYf//yV//f/, 

t/edr& će/tm i a  f/tyuj& u'as/aw f

/  ■/////Ar/y// - / >rfzf//y y i / /

mailto:mato.krygar@web.de

Jochen Bohl za noweho sakskeho hiskopa wuzwoleny
Sobotu, 27. mĕrca, wolachu krajna synoda 
Sakskeje, biskop Kreft a wyši krajnocyrk- 
winscy radźićeljo noweho biskopa. Cyrk- 
winske wjednistwo bĕ třoch kandidatow 
k wolbje namjetowało. Zeńdźenje započa 
so pjatk wječor we 18 hodi. z nutrnosću 
biskopa Volkera Krefia. Po tym předsta- 
jichu so kandidaća.

Po alfabeće předstaji so najprjedy farar 
Curt Johannes Berthold (49), kiž je wot 
1992 profesor na fachowej wyšej šuli w 
Moritzburgu. Wćn pochadia z pietistiskeje 
swćjby njedaloko Šwikawy a předstaji nam 
na iiwe wašnje, kak je won artikle našeje 
wĕry w swojim iiwjenju zeznał a kak jemu 
cyrkej a Boia słuiba na wutrobje ležitej.

Jako druhi předstaji so wyši cyrkwinski 
rado Jochen Bohl (53), kii je wot 1995 
direktor Diakoniskeho skutka Sakskeje w 
Radebeulu a zdobom čłon synody. Wćn 
narodii so w Ludenscheidie we Westfal- 
skej, bĕfararw industrijowej kćnčinje pola 
Dortmunda a pozdiišo zamołwity za diĕło 
z młodiinu. Won předstaji nam, kak je wćn 
spytał drohi pokład wĕry z wotewrjenosću 
do swĕta njesć a kak je w diakoniji mnoho 
ktomu nawuknył.

Skćnčnje předstaji so farar dr. Johannes 
Meis (50), kii je wot 1992 profesor a rektor 
na fachowej wyšej šuli w Moritzburgu. 
Wćn narodii so w Lipsku a bĕ po studiju w 
Lipsku farar w Oberseifersdorfje a wot 
1981 fararza młodiinu w Drjeidianach. 
Jemu bĕ wosebje waine so starać wo iiwu 
cyrkej, zo zapletu so najwšelakoriše dary 
wšĕch křesćanow do cyrkwje a zo njese 
koidy swoju zamołwitosć.

Po tutej hodiinje předstajenja mĕjach-

Štyri krńć synodalojo w olachu, doniž 
njebĕ nowy biskop sakskeje cyrkwje 
wuzwoleny.

Wyši cyrkwinski rada Jochen Bohl -  wot 
lĕtušeho nowy sakskl biskop

my wo kćidym kandidaće dobry wobraz a 
zaćišć. Po wječornej přestawce stajichu jim 
synodalojo prašenja. Wokoło 22 hodi. za- 
kćnči so posedienje a bĕ dospołnje wote- 
wrjene, kak so wćlba skćnči. Wšitcy třo 
kandidaća mĕjachu swćj profil a swćj wo- 
sebity raz.

Sobotu rano we 8.30 hodi. započa so 
posedienje z nutrnosću superintendenta 
Matthiasa Weifimanna. Krotko po diewje- 
ćich wolachmy prĕni raz. Za čas wuličenja 
hłosow spĕwachmy rańše kĕrluše. Prezi- 
dentka Gudrun Lindner přečita rezultat 
wothłosowanja: Berthold 25 hłosow, Bohl 
33 hłosow, Meis 25 hłosow. Tute wothłoso- 
wanje pokaza, zo je kćidy kandidat dobry 
wothłćs w synodie namakał.

Po wćlbnym zakonju smĕ so přichodne 
wothłosowanje hakle po třoch hodiinach 
přewjesć, to rĕkaše potajkim krćtko po 
napoł jednej. Tak bĕ dosć časa za kćždeho 
wolerja sebi přemyslić, kajki kandidat so 
najlĕpje za najwažniše zastojnstwo w na- 
šej cyrkwi hodii a cyrkwi w nĕtčišej situaciji 
najlĕpje słuiić mćie. Druhe wothłosowa- 
nje wunjese: Berthold 26 hłosow, Bohl 34 
hłosow, Meis 24 hłosow.

Třeće wothłosowanje krćtko do štyrjoch 
wunjese: Berthold 29 hłosow, Bohl 35 hło- 
sow, Meis 18 hłosow. Tak ličachmy z tym, 
zo drje budiemy dyrbjeć pjeć kroć wolić. 
Krotko po sedmich pak zhonichmy wot 
prezidentki, zo je profesor Meis swoju kan- 
didaturu wrććo ćahnył. Wolerjo dostachu 
hišće raz pjatnaće mjeńšin časa za rozmy- 
slenje noweho połoženja.

Při štwćrtym wothłosowanju bĕ 85 wo- 
lerjow wobdiĕlenych. Woleny za biskopa 
je po zakonju w tym padie tćn, kii wjace 
hač połojcu płaćiwych hłosow dćstanje, 
potajkim znajmjeńša 43 hłosow. Stwćrta 
wolba wunjese: profesor Curt Johannes 
Berthold 40 hłosow, wyši cyrkwinski rada 
Jochen Bohl 43 hłosow. Při kćidej wćlbje

bĕštaj so dwaj wolerjej hłosa wzdałoj. Z
tym bĕ nowy biskop woleny.

★
Po wolbje diakowaštaj so najprjedy bi- 

skop Volker Kreft a synodalna prezidentka 
Gudrun Lindner kandidatam za jich zwćlni- 
wosć, zamołwitosć přewzać, a za wšitko, 
štoiz tajkej wćlbu zwisuje. Dobyćerjej pře- 
ještaj Boie iohnowanje za zamołwite wyso- 
ke zastojnstwo. Wozjewi so, zo budu sobo- 
tu, 26. junija, w 14 hodi. w Djeidianskej 
Křiinej cyrkwi swjedienske kemše, na ko- 
trychi so dotalny biskop roziohnuje a so 
nowy biskop zapokaza.

Bratr Jochen Bohl so podiakowa za do- 
wĕru tym, kotřii su jeho wolili, a přilubi 
tamnym, zo chce so prćcować, te i jich 
dowĕru zdobyć. Nawjazujo na mysle swo- 
jeho předstajenja wćn zwurazni, zo chce 
so zasadiić za dobre wuwiće našeje cyrk- 
wje w zhromadnym diĕle a w zhromadnym 
nošenju ćeiow.

Tei my synodalojo jemu gratulowach- 
my. Tak dołho kai sym w krajnej synodie, 
sym direktora diakonije Jochena Bohla 
jako wĕcywustojneho a angaiowaneho 
nawodu tuteho wulkeho cyrkwinskeho skut- 
ka nazhonił. Na mnje činješe wćn přeco 
přećelny zaćišć. Nazymu 2002 wobjedna- 
waše so serbski zakoń na synodie. W  tym 
zwisku su so wšitcy synodalojo nadrobnišo 
z našim połoienjom zabĕrali. Tei pola bra- 
tra J. Bohla sym sympatije za nas Serbow 
začuł. Hdyi jemu gratulowach a Boie io- 
hnowanje wupřach, da won Serbow postro- 
wić a přilubi nas wopytać, hdyž jeho pře- 
prosymy.

Handrij Wirth, serbski synodala

Nĕtčiši biskop Volker Krefl gratulowaše 
Jochenej Bohlej k jeho wuzwolenju za 
biskopa. Fota: M. Oelke

Lubina Raufowa-Holanec -  serbskapišćelerka swĕtoweje slatuy
Lĕtsa wopominamy štyrcete posmjertniny 
serbskeje koncertneje organistki Lubiny 
Rawpoweje-Holanec, kotražje 2. meje 1964, 
tři tydźenje do dokončenja swojeho 37. 
žiwjenskeho lĕta, w Drježdźanskej Medi- 
cinskej akademiji na lymfogranulomatozu 
zemrĕła.

Lubina je so narodźiła 23. meje 1927 w 
Budyšinku jako třeća dźowka do hudźbu 
lubowaceje swćjby wučerja a kantora Ar- 
nošta Holana a jeho mandźelskeje Emy 
rodźeneje Krćlic. W  staršiskim domje je 
stupiła prĕnje kročele na puć, po kotrymž 
je šła, hač njeje dćšła do mjezynarodneje 
sławy. Po nanje, kotryžje - swojeho demo- 
kratiskeho a serbskeho narodneho zmysle- 
nja dla wot nacijow 1934 ze słužby wuhna- 
ty - ze swojej swćjbu do Budyšina přeća- 
hnył, staj A. Messerer a H. Schneider, orga- 
nist a kantor při Pĕtrowej cyrkwi, Lubinu 
přihotowałoj na wysokošulski studij w Lip- 
sku a Praze.

Lubina je mĕła wubĕrnych wučerjow - 
H. Schneider, K. Straube, J. Reinberger, G. 
Ranim, A. Webersinke. Wšitcy bĕchu hudź- 
bje powšitkownje a pišćelowej předewšĕm, 
wobkuzłani wot jeje estetiskeje rjanosće, 
nutrnje podani. Z wobhladniwej wučbu su 
jej wotewrĕli nowe wumĕłske horiconty a 
bćle a bćle steješe wona sama w kuzle 
rjanosće hudźbneho wumĕłstwa. „Lubuj 
hudźbu!" sčini sej Lubina za swćj impera- 
tiw žiwjenja wumĕłče. Dobyća we wubĕ- 
dźowanjach mjez studentami pišćeloweje 
hry kćnc studijnych lĕt w Praze a za čas 
aspirantury tu a w Lipsku su ju wjedli 
nazymu 1955 do Genfa na mjezynarodne 
hudźbne wubĕdźowanje, z kotrehož je so 
wrććiła jako dobyćerka w hraću na pišće- 
lach. Pćdla mnohich wuspĕšnych koncer- 
tow w tu- a wukraju je Lubina, kotraž je w 
třoch semestrach w Lipsku tež na cyrkwin- 
sku słužbu jako organistka so přihotowała, 
tež Serbske ewangelske cyrkwinske dny ze 
swojim wumĕłstwom duchownje a dušinje 
wobohaćiła.

W  poslednim studijnym lĕće w Praze je 
wona z pomocu H. Schneidera, mjeztym 
direktora cyrkwinskohudźbneje šule w Zho- 
rjelcu, wo mĕstno w cyrkwinskej słužbje so 
prćcowała. Wjuliju 1953 dćsta wona wot 
referenta za cyrkwinsku hudźbu krajneje 
cyrkwje Braniborska wobkrućenje, zo je 
KMD Schneiderzdźĕlił, zo je wona zwćlni- 
wa „w našej krajnej cyrkwi cyrkwinsko- 
hudźbne zastojnstwo přewzać. Bych so 
jara wjeselił, hdyž bych mćhł Wam pom- 
hać tole zwoprawdźić, dokelž knjez Schnei- 
der jara chwalobnje wo Wašich kmano- 
sćach rozprawja, prošu, zapisajće na při- 
połoženy formular trĕbne daty a, formy 
dla, zo sće ewangelska a nĕmska staćan- 
ka." Dokelž njeje k tomu dćšło, je Lubina 
poskitk Reinbergera, lĕto aspirantury w 
AMU, přiwzała a zdobom so na pru-

wowanje w dirigowanju chćra a orchestra 
přihotowała.

Hdyž wotmĕchu so serbsko-ewangelske 
cyrkwinske zarjadowanja w prćzdninskim 
času, je Lubina ze swojej maćerju je wopy- 
tała. Hač je tež přeco hrała, njehodźi so 
z wĕstosću rjec. Po tym zo bĕ zakćnčiła 
wosomsemesterski studij na Praskej AMU, 
je na dompuću do prćzdnin swćj slubjeny 
koncert w Plzni we wobłuku 2. Chramove- 
ho koncerta čĕsko-ewangelskeho Koran- 
doweho zjednoćenstwa hrała a domoj do- 
jĕwši tež prćstwu fararja G. Wirtha wo 
pišćelowy koncert w Njeswačidle na 9. nje- 
dźeli po swj. Trojicy dopjelniła. W  awgu- 
stowym čisle PB 1953 wuzbĕhny farar Wirth 
w swojej rozprawje, zo bĕ tele zarjado- 
wanje „za Njeswačidlsku wosadu wuznam- 
ny dźeń z tym, zo bĕše naša serbska wumĕł- 
ka na pišćelach, Lubina Holanec, přišła." 
Wjele hosći tež ze susodnych wosadow bĕ 
so zešło a wšitcy, „kotřiž bĕchu přichwa- 
tali, wrććichu so natwarjeni a posylnjeni, 
dźakowni za wšo rjane a pobožne ... Mjez 
wšitkimi rjanymi kompozicijemi drje so na- 
šemu wjesnemu připosłucharstwu najlĕpje 
spodobaše fantazija wo kĕrlušu: Kak rjenje 
swĕći zernička ... Našej lubej serbskej wu- 
mĕłcy Lubinje Holanec přejemy dale Bože 
žohnowanje za jeje wažne skutkowanje."

Přihotujo Serbski ewangelski cyrkwinski 
dźeń 19. meje 1955 w Michałskej cyrkwi w 
Budyšinje je so farar G. Wirth wospjet na 
Lubinu wobroćił z prćstwu wo hru na 
pišćele. „Budźemy hižo 6.30 hodź. w Budy- 
šinje a dyrbimy potom čas hač do kemši 
hćdnje nałožić a tuž Was prosymy wo 
Wašu słužbu ... snano f. Albert spĕwa, sna- 
no tež pozawnisća piskaja - hłownje pak 
dyrbi to koncert na pišćelach być." Wo 
tutym cyrkwinskim dnju čitamy w PB: „Ra- 
no 7.00 hodź. započachmy z kĕrlušom, wu- 
čitanjom Swjateho pisma a krćtkim přehla- 
dom stawiznow Budysko-Michałskeje wo- 
sady. A potom nas wokřewištaj wumĕłcaj 
z krasnymi hudźbnymi poskićenjemi. Lubi- 
na Holanec na pišćelach a farar Albert- 
Malešanski jako spĕwar. Rjeńšo so naš 
cyrkwinski zjĕzd njemćžeše zahajić. Njeho- 
rješe so nam wutroba, jako jeju słyšach- 
my?"

Nazymu tohole lĕta je Lubina jako kon- 
certna pišćelerka drje najwjetši wuspĕch 
w swojim krćtkim žiwjenju docpĕła. Wona 
je so wobdźĕliła na mjezynarodnym wubĕ- 
dźowanju 341 młodych hudźbnikow z cyłe- 
ho swĕta wGenfje. Při 1. wurisanju docpĕ- 
chu wot 22 organistow jenož pjećo trĕbnu 
ličbu dypkow za wobdźĕlenje na wubĕdźo- 
wanju. Mjez nimi bĕ Lubina jako jenička z 
NDR; ći tamni su so wrććili domoj. Na 
wubĕdźowanju je Lubina z Bachowej Fan- 
taziju a Fugu g-moll, Marcela Duprĕowej 
twćrbu „Variations sur un Noel" a z impro- 
wizaciju na datu temu sej wuhrała slĕbor-

Lubina Rawpowa-Holanec (1927-1964)
Foto: Serbski kulturny archiw

nu „Medalju I. rjadownje" a bĕ mjez orga- 
nistami na 1. mĕstnje.

Do cyrkwinskeho dnja 8. junija 1958 w 
Slepom, kotryž bĕ po rozprawje w PB „tćn 
najrjeńši", je Lubina w mjezynarodnym wu- 
bĕdźowanju młodych organistow we wo- 
błuku Praskeho Jara wospjet jako jenička 
zastupjerka z NDR docpĕła dobyćerske 
mĕstno. Předsyda Serbskeho ewangelske- 
ho cyrkwinskeho dnja, farar G. Lazar, je w 
swojim dopisu z dnja 28. meje Lubinje k 
wuznamnemu wuspĕchej zbožo wupřała 
zdobom ju prosył, jako organistka tele 
cyrkwinske zarjadowanje hromadźe z fara- 
rjom Albertom a jeho synom, hrajerjom na 
lĕsny rćh, hudźbnje wobrubić. Z wulkej 
chwalbu dźakuje so rozprawjer w PB za 
dostojne hudźbne wobrubjenje tohole cyrk- 
winskeho dnja.

Lubina je so wospjet za mćžnosćemi 
jako docentka za pišćele wZhorjelcu abo 
organistka při jednej z Budyskich ewan- 
gelskich cyrkwjow prašała. H. Schneiderje 
w swojim lisće, kotryž je jej lĕto do jeje 
smjerće pisał, so dźiwał, zo njeje po wot- 
chadźe organista a kantora Sachsa nichto 
w Budyšinje při znowawobsadźenju tohole 
mĕstna při cyrkwi Marje-Marty na nju my- 
slił. „Njeje nichtć so prašał? Woni su cyle 
wĕsće Wašeje konkurency jako organistki 
so bojeli. Kak zrudne to tola je, přetož 
pišćele w Pĕtrowej cyrkwi steja nima 12 lĕt 
na ladźe, wothladajo wot hostnych hrow. 
Nĕtčiši organist tola njemćže hrać."

Achim Brankačk

njeneje kćlnje, hdźež z časom zerzawja sta- 
reju nana płuh a brćny a cypy maćerje. 
Jimaj bĕ dźĕło chribjet skřiwiło a mozle 
načiniło, nic słowa, tukanja a přisłodźenja. 
Ale bćl bije přeco hłuboke rany a porsty 
klepaja druhdy njespokojnosć do tasta- 
tury, a druhdy je majkaja. Tež w nocach, 
hdyž bagry w holi zemju požĕraja, mrĕja 
stwjelca wrjosa a chłćdki starych dubow. 
Drje tohodla je sej nasadźał lĕsk z brĕzami 
a lipkami, hnydom tam za wuwrććemi, 
hdźež do hribow chodźi, kotrež w předchĕ- 
ži šnćrkowane na sušenje wĕša. A pod 
ponoškom, tam ptački hnĕzdźa a wino zra-

Pšinosk k stawiznam dolnołužyskeje Dešańskeje wosaay

_
Wušy promšt Reinhardt Richter ako gosć 
na serbskej namšy w lĕśe 1988 w Janšoj-
cach Foto: archiw

Dešańska fara bu w lĕśe 1953 wakantna. 
Dokulaž bĕšo tam hyšći žywa serbska tra-

dicija (Bogumił Šwjela!), mĕjach wjeliki 
zajm zo Dešno. Ale mojomu mocnemu 
napšešiwnikoju G. Jacoboju jo se z lasću 
raźiło, mĕ „wotśĕsć". Dešańske farske mĕst- 
no njebu „wupisane" ako wakantne, ale 
mĕsto togo bu jaden wikar z mjenim Rein- 
hardt Richtertam posłany. Tak njemĕjach 
ja žedneje šanse, se dostaś do Dešna.

My smy wikaroju Richteroju tencas na 
wutšobu połožyli, aby źiwał na serbskosć 
teje wosady. Ale jogo wotegrono jo było, 
ažjogo problem nr. 1 su pśesedleńce; jich 
ma won integrowaś do teje tam domacneje 
ludnosći. Namšu we serbskej rĕcy jo won 
kategoriski wotpokazał, dokulaž to by było 
šćĕpjenje Dešanarjow do dweju połojco- 
wu. Serbska rĕc by drje była dobra pomoc 
pśi indiwidualnej dušepastyrskej słužbje; 
ale za njogo njejo to było pśicyny dosć, 
aby serbsku rĕc wuknuł. Won jo derje wu- 
znał, kaku rolu grajo mamina rĕc we far- 
skej słužbje, ale konsekwence njejo won 
do lĕta 1960 śĕgnuł.

Ako R. Richter se wrośi do Chośebuske- 
go wokrejsa ako wušy promšt, bĕšo won 
docysta pśemĕnjony wjelgin zdrjały cło- 
wjek - a ned zwolniwy se angažowaś z tym 
palecym serbskim problemom we bram- 
borskej cerkwi. Wot lĕta 1983 sem jo won 
se wuznamjeniłz wjelikeju lubosću k wšo- 
mu serbskemu a wjele wugbałza polĕpše- 
nje situacije serbskich kśesćijanow.

Wosobinski mam dodaś, až R. Richter jo 
derje wĕźeł, cogodla Dešno njejo dostało 
serbskego fararja, ale nimskego wikara. 
Nĕkotare raze jo won we rozgronje ze mnu 
woblutował, což jo se tencas pśed 50 lĕta- 
mi stało; ale won jo teke pilnje twarźił, až 
to njejo jogo wina była. Tak smej wostałej 
až do jogo smjerśi wjelgin dobrej a wuskej 
pśijaśela we zgromadnem procowanju za 
serbsku rĕc we žywjenju našeje ewangel- 
skeje cerkwje.

Taki nadobny charakter ako Reinhardt 
Richterjo źinsa južo rĕdko mjazy nami.

Herbert Nowak

Zlyčinske pomnjeća
K  70ćinam njeboh hudźbnika Jana Pawoła Nagela

Hdyž na napoł łubje dźĕchmoj, po tajkej 
wuskej hasce kaž kusk do njebjes, pokaza 
mi wšo to, štož tam na sušenje wisaše. A 
mĕješe tam wšeho nadosć. Jenož za dy- 
chom hrabaše a wuprosy sej dwĕ horšći 
wowsa, tajkeho jutrowneho, zo mćhł do- 
kćnčić křižersku banjawku, z kotrejž chcy- 
še rytmy kołsać. Wšako steješe kćžde lĕto 
na swjedźenju Zrowastanjeneho z nami při 
chowacym so słćncu před swj. Katyrnu w 
Ralbicach. A hdyž poslednje křižerske ban- 
ty ze wsyjĕchachu, trjebachmoj hišće dlĕši 
wokomik, w kotrymž takle ničo prajić nje- 
trjebaš.

Hdyž dojĕdźech z mĕškom wowsa k nje- 
mu z wonymi křižerskimi powostankami, 
bĕ dźeń njemĕrny a ze wšitkich stron so 
poslešća mrćčelow z njewjedrami kopja- 
chu. Na dworje dohladach so prĕni raz na 
zdćnku jabłučiny wiwlateho jaskraweho 
dźĕrkowca. W  rozsuchu sedźo žwemleše a 
pijelcowaše so do lĕwicy štoma, tam, hdźež 
wutroba bije a boli. A pozabyta dźĕćaca 
čumpjel skakotaše na nĕhdy sylnej hałuzy 
heplwajo w zbĕhacym so wĕtřiku. A powĕ- 
daše mi, nic wo chorosći, ale kelko chcył 
hišče zdokonjeć a spowaleć a natwarić a 
napisać. Swoje wizije rjadowaše nĕtko po 
kmanosći, utopiskim widźe, njezrałosći a 
tym swojim (abo: Serbam) so hišće nje- 
hodźace. Ale rĕčeć tola wo wšĕm mćžeš, 
znajmjeńša tam, hdźež po třoch schodźen- 
kach łužiskeho zornowca dele stupaš, zo 
by při kaminje sedźo sej do woči hladać 
mohł a ćopłotu do chribjeta mĕł. Před 
wočomaj stajnje wid z woknom do woči-

wi, tajke słćdke žołte a kisałe mćdre kiće so 
tam wupĕraja. A z naju škleńcow pijemoj 
chłćdny čaj pře horce mysle a dźiwje sony.

Hdyž přichodny raz po plestrowanym 
puću dojĕdźech, huškaše mje do dwora 
zastupić. Wokno w swislach domčka bĕ 
powočinjene a suchota nalĕća bĕ kwĕkań- 
cy do pjeršće zemje nakwĕkała. A skora 
jabłučiny bĕleše so z wobĕžeńcu, hačru- 
njež bĕch sej nĕhdźe načitała, zo tajki hrib 
hakle po dwaceći lĕtach štom powali. A 
korjenjow, nĕ, korjenjow so njedćtknje.

Atola jeho mocy popušćowachu. Wšit- 
ke horcoty žiwjenja jeho wobĕhowachu, 
woči pytaštej na wjerchu stwički wony dypk 
spokojnosće, zdokonjanosće. Kopolach so 
zaso po wuskej hasce, tutćn raz do tamne- 
ho smĕra - won, do daliny.

Marja Krawcec

Jan Pawoł Nagei jako tehdyši předsyda Domowiny přednjese postrow na 45. Serbskim 
ewangelskim cyrkwinskim dnju 1991 w Slepom. Tři lĕta pozdźišo bu won z Iniciatorom 
załoženja Serbskeho ewangelskeho towarstwa. Foto: archiw

Drohoćinka domizny znowa poswjećena
Boha być nakromny zjaw mjez nami, ale 
zo słuša tehdy kaž dźens do srjedźišća na- 
šeho žiwjenja. Božeho trošta potrĕbny bĕ 
lud tehdomnišeho časa runje tak kaž my 
dźensa, hdyž nas ćĕsnja wšeiake nuzy w 
bliskej domiznje a dalokim swĕće. Při wšĕm 
pak mĕło nam na tajkim dnju być lochko 
so wjeselić nad poradźenym skutkom na- 
dobnje ponowjeneje cyrkwički. Dźaksłuša 
nimo wšĕm na tym wobdźĕlenym Bohu

Knjezej, kižje procu žohnował.
Na koncu Božeje słužby podźakowa so 

tež wosadna knj. fararka Vogler z wutro- 
bnymi słowami wšĕm pomocnikam za wo- 
porniwu prćcu. Nadrobnišo wo zdokonja- 
nym a wo wulkich a małych starosćach při 
tym rozprawještaj po kemšach tež hišće 
wosadne předstejićerstwo a hladar pomni- 
kow k. Renč.

Arnošt Grofa

Zarĕčanska cyrkwička -  po wobnowjenju znowa poswjećena lĕtsa dnja 21. mĕrca 
wot sup. Pappaia z Budyšina a wosadneje fararki Vogier z Njeswačidła Foto: M. Vogler

Nowy spočatk w Njeswačidle

Po mĕsacy trajacym pilnym dźĕle na Zarĕ- 
čanskej cyrkwičce mćžeše so tuta nimale 
100lĕtna wotnožka Njeswačidlskeje wosa- 
dy dnja 21. mĕrca znowa poswjećić. Znutř- 
ka a zwonka wustojnje ponowjena zjewja 
so nĕtk wopytowarjej zaso jako drohoćin- 
ka bliskeje domizny. Z nuzy zašlych lĕtdźe- 
satkow přebarbjena wumĕłska pycha na 
nutřkownych sćĕnach a we wołtarnišću so 
po wotkryću a wobnowjenju zaso w prĕ- 
njotnej rjanosći błyšći. Ma so wosebje při- 
poznać, zo je so tež w mĕrcowskim čisle 
Pomhaj Boh hižo zwobraznjene serbske 
hrono Jezus Chrystus wčera a dźensa a 
ton samy tež do wĕčnosće" sobu wob- 
nowiło. Bohužel tam hižo dlĕši čas žane 
serbske kemše njejsu, dokelž serbskich 
kemšerjow njeje. Tak njech tute słowa jako 
srjedźišćo našeje wĕry do dalšeho přicho- 
da swĕdča wo nĕhdyšej serbskosći wsy a 
wokoliny težjako dopominanje a napomi- 
nanje. Wšitke dźĕła wukonjachu so pod 
wĕcywustojnym nawodom Rjenčec pomni- 
karskeje firmy z Dobrošec.

Pod začućom dźakownosće nad zdoko- 
njanym dobrym skutkom stachu so swje- 
dźenske kemše z pozbĕhowacej swjatoč- 
nosću. Tež wonka cychnowacy hrozny wi- 
chor njebĕ zamćhł wulku ličbu wšitke mĕst- 
na pjelnjacych kemšerjow wottrašić. Boža 
słužba zahaji so z postnej hudźbu a spĕwa- 
mi małeho kruha wukonitych wumĕłcow. 
Hostny prĕdar, Budyski superintendent 
Pappai, pokaza na zakładźe 2. lista Pawoła 
na Korintiskich na to, zo njemĕła wĕra do

Njedźelu Judika, 28. mĕrca, swjećachmy 
po dlĕšim času zaso serbske kemše w Nje- 
swačidlskim Božim domje. Na prostwu z 
wosady bĕ knjez Serbski superintendent 
Malink k nam přijĕł, zo by nam w našej 
maćeršćinje z wukładowanjom Božeho sło- 
wa słužił. Zešła bĕ so k tomu šwarna črjod- 
ka swĕrnych, kiž mohła być wĕsta nadźija 
do přichoda. Mjez nimi bĕ tež nĕšto katol- 
skich wĕriwych. Tajke mjezsobne zbliženje 
je w našim njewĕstym času trĕbne a k do- 
rozumjenju wužitne.

Na zakładźe lista na Hebrejskich na 5. 
stawje pokaza prĕdar na palace prašenje 
dźensnišeje towaršnosće. Posłuchać a po- 
słušny być bĕ pod wšelakimi wyšnosćemi 
zašłych časow samozrozumliwy a připo- 
znaty počink mjez ludom. Tute wupruwo- 
wane wašnje je dźens nimale woteznate a 
lĕdma hišće płaćiwe. Brachi z toho so po- 
kazuja při kubłanju młodych w swojbach, 
šulach a na dźĕle. Při pytanju srĕdkow 
k polĕpšenju stawa šĕri so wĕsta bjezrad- 
nosć.

Boh bĕ Jezusej ćežki wosud napołožiła

njeje spjelnił Jezusowu prostwu, zo by horki 
keluch zažneje smjerće nimo njeho šoł. Tak 
je do smjerće posłušny był. We wĕrje a 
dowĕrje do Boha možemy namakać tu 
moc, Boźu wolu přiwzać tež w ćežkich 
chwilach žiwjenja, a z tym posłušnosć na- 
wuknyć.

Po kemšach so we wosadnej rumnosći 
dalše wažne prašenja rozpominachu. Naj- 
prjedy so naš serbski synodala Handrij 
Wirth superintendentej Malinkej z kwĕće- 
lom wutrobnje podźakowa, zo je wosa- 
dnym ze serbskim Božim słowom słužił. 
Zwjeseleny nad tajkim postrowom k. du- 
chowny slubi, z tym po swojich možno- 
sćach pokročować.

Dalša tema bĕ dźeń do toho wuzwoleny 
nowy biskop našeje krajneje cyrkwje Jo- 
chen Bohl. Wolbne smĕrnicy za tak wažne 
zastojnstwo njejsu jednore. Tuž dońdźe ha- 
kle po 4. wćlbnym přechodźe k doskončne- 
mu rozsudej. Ewangelscy Serbja njejsu no- 
wemu biskopej njeznaći. Je  dźĕ hižo na 
wuradźowanjach synody k nowemu serb- 
skemu zakonjej wobdźĕleny był.

Serbski superintendent spominaše w swo- 
jim přinošku na přewšo zwažliwe wupu- 
ćowanje 600 Serbow před 150 lĕtami swo- 
body wĕry a chlĕba dla do dalokeho ame- 
riskeho Texasa. Nazornje rysowaše jich 
ćežki spočatk w nowej domiznje a dźens- 
niše žiwjenje. Serbska rĕč je tam nimale 
woteznata, ale wĕda wo swojim pochadźe 
je dale žiwa. Wo tym je před nĕšto lĕtami 
zajimawa kniha w serbskej a nĕmskej rĕči 
wušła. Tuta je w Budyskej Smolerjec kni- 
harni na předań.

Skćnčnje skedźbni k. Handrij Wirth na 
wulĕtze Serbskim busom dnja 29. awgusta 
do mało znateje wokoliny mĕsta Torgawy. 
Je  to krajina z bohatymi cyrkwinskimi sta- 
wiznami. Jĕzby Serbskeho busa su stajnje 
wosebite dožiwjenje, kiž nam bratraj Wir- 
thec kćžde lĕto z wjele prćcu přihotujetaj. 
Trĕbneho přehlada dla njech so tuž zajim- 
cy borze pola njeju přizjewja.

Z wuspĕwanjom serbskeju spĕwow so 
hodne popołdnjo zakonči. Wosebity dźak 
słuša stajnje zwolniwej wosadnej pomoc- 
nicy Birgitza wšu procu zaćichim na dobro 
cyłeho zeńdźenja.

Arnošt Grofa

Zrĕčenje mjez Drježdźanami a Zhorjelcom
Na lĕtnej zhromadźiznje Serbskeho wosa- 
dneho zwjazka, kiž wotmĕ so lĕtsa 24. ja- 
nuara w Budyšinje, bĕ so dyrbjało zwĕsćić, 
zo „njeje so loni zrĕčenje mjez sakskej kraj- 
nej cyrkwju a Ewangelskej cyrkwju šleskeje 
Hornjeje Łužicy wo dušepastyrskim dźĕle 
w serbskich holanskich wosadach wot- 
zamknyło" (hlej rozprawa wo zwjazkowej 
zhromadźiznje, wozjewjena w mĕrcowskim 
čisle Pomhaj Bćh). Tale informacija bĕ hižo 
za čas zeńdźenja zwjazkoweje zhroma- 
dźizny přestarjena, jenož zo tehdy Serb- 
skemu wosadnemu zwjazkej wo tym ničo 
znate njebĕ.

Po konkretnym naprašowanju z Budyši- 
na do Drježdźan bĕ mjeztym w nalĕću zho-

Njedawno dćstach do rukow eksemplar 
januarskeho čisła časopisa „Evangelischer 
Kirchenbote" z lĕta 1940. Tuton časopis so 
wot lĕta 1939 wudawaše jako mĕsačne 
łopjeno za cyrkwinski wokrjes Rćzbork II a 
wozjewješe nabožne nastawki runje tak 
kaž powĕsće z wosadow. We wonym wuda- 
ću storčich na dwĕ zajimawostce, kiž Chrje- 
bju nastupatej. Sprĕnja so tehdy stare a 
dźensa zaso znate mjeno wsy njewužiwaše

nić, zo je so tola hišće loni krćtko do hod 
Serbow nastupace zrĕčenje mjez krajno- 
cyrkwinskim zarjadom w Drježdźanach a 
konsistorstwom wZhorjelcu wotzamknyło. 
W  nim rĕka, zo ma Serbski superintendent 
tež we wosadach šleskeje cyrkwje serbske 
dźĕło wukonjeć, kaž bĕ to hižo wjele lĕt za 
čas sup. Alberta z wašnjom. Zrĕčenje je 
časowje wobmjezowane a płaći jenož wot 
1. julija 2003 (dnja nastupa noweho Serb- 
skeho superintendenta) hač do 31. decem- 
bra 2004. To rĕka, zo mĕli so hišće lĕtsa 
jasne předstawy stworić wo přichodźe serb- 
skeho dźĕła we wosadach nĕtko zjedno- 
ćeneje Ewangelskeje cyrkwje Berlina, Bra- 
niborskeje a šleskeje Hornjeje Łužicy. T.M.

- „Heideanger" tehdy Chrjebi rĕkachu. 
Zdruha pak so w tutym „Heideangeru" 
hišće 1940 serbske kemše swjećachu. Po- 
słownje tehdyši wosadny farar Hanns 
Matthes w časopisu wozjewi: „Die Gottes- 
dienste beginnen an allen Sonntagen um 
1/2 11 Uhr. Wendisches Abendmahl und 
wendischer Gottesdienst werden am Sonn- 
tag Estomihi, dem 4. Februar, gehalten 
werden." E. Bigonowa

Budyšin: 
Wokrjesna synoda 

sozešla
Pjatk, 2. apryla, nawječor w 17.30 hodź., 
je so we wosadnym domje na Hornčerskej 
započała nalĕtnja wokrjesna synoda z nutr- 
nosću fararja Christopha Kastnera z Bude- 
stec.

Předsyda synody Albrecht Morten pře- 
poda słowo superintendentej Pappaiej, kiž 
předstaji nam lĕtuši hospodarski plan, ko- 
tryž synoda jednohłćsnje schwali. Zličbo- 
wanje za lońše lĕto je so wobkrućiło a 
pokładnica možeše so wuwjazać.

Bratr superintendent Pappai je nam 
5. naćiskzalutowanja dźĕłowych mĕstnow 
w našej eforiji rozkładł a zwĕsćił, zo dyrbi 
so wjace mĕstnow zalutować, hač bĕ wo- 
čakował. Na krajnej synodźe budźe so hi- 
šće intensiwnje wo tym rozmyslować, kak 
a hdźe dyrbimy lutować a što dyrbimy 
spĕchować.

Farar Sebastian Fuhrer z Groftdrebnitz 
wabješe za podpĕru Ewangelskeje zakła- 
dneje šule w Frankenthalu, dokelž pobra- 
chuje jej wot cyłkownje 660 000 hišće 
20 OOOeurow.

Farar Michael Ramsch ze Steinigtwolms- 
dorfa předstaji nam prĕni dźĕl seminara „Z 
křesćanom so stać - křesćan być". Tutćn 
kurs, kiž je biskop Krause za EKD wudźĕłał, 
chce ludźi dobyć, kiž nimaja wjace žadyn 
zwiskz cyrkwju abo kiž cyrkej scyła njezna- 
ja. Na wosom dwuhodźinskich wječorach, 
kotrež so w bĕhu dweju do třoch tydźe- 
njow wotmĕja, je składnosć za zajimcow, 
nĕšto wažneho wo wĕrje zeznać a na swoje 
dotalne žiwjenje w nowym swĕtle zhla- 
dować. Tute wječory dyrbjeli so prawidłow- 
nje wopytać, dokelž kćždy na předcha- 
dźacym natwari. Posledni wječorswjeći so 
jako Boža słužba a poskići nowy duchowny 
započatk.

Po přestawce ze zakuskom předstaji nam 
fararChristoph Pyka z Wćsporka w druhim 
dźĕlu wobrazy, kotrež so w kursu wobdźĕl- 
nikam pokazaja a duchowny wobsah před- 
noškow zwobraznjeja. Tak so na přikład 
pokaza murja, kotraž mćže być symbol za 
škit, ale tež za dźĕlenje. Kamjenje murje 
maja zdźĕla mjena kaž „nutřkowne zranje- 
nja" abo „hrĕch". Ztajkimi a tež druhimi 
wobrazami mćža so duchowne temy lĕpje 
rozjasnić a spomjatkować. Na tajki kurs 
přihotuje so jedyn kruh wosady nĕkak poł 
lĕta.

We wšelakich skupinach wobmyslichmy 
potom w swĕtle bibliskeho přirunanja 
wo zhubjenym synu, kak mćhli misionske 
skutki podpĕrać. Namjetowaše so, zo so 
nazymu w farskich konwentach dokład- 
nišo wo tym rozmysluje, na kotre wašnje 
mćhli so tajke kursy we wosadach pře- 
wiesć.

Handrij Wirth,
synodala

Hłowa časopisa z januara 1940. W tutym čisle so skedźbni na serbske kemše w Chrjebi.

Předstajenje paćerskich dźĕći
Na haperlejskich serbskich kemšach w Mi- 
chałskej cyrkwi w Budyšinje předstajichu 
so wosadźe štyri paćerske dźĕći, kotrež 
pćńdu w meji k serbskej konfirmaciji. Před 
nĕšto wjac hač połdra lĕtom bĕ so za nje 
paćerska wučba w serbskej rĕči pola sup. 
Malinka započała. Tehdy bĕchu k skupinje 
šĕsćdźĕći słušeli, z nich pakstej loni nazy- 
mu bohužel dwĕ ze swojej swćjbu Łužicu 
wopušćiłoj, tak zo so njemćžetej hižo na 
serbskej konfirmaciji wobdźĕlić. Zbytne 
štyri chodźachu prawidłownje koždy ty- 
dźeń na serbsku paćersku wučbu, kotraž 
so cyłkownje 61 razow wotmĕ. Na kem- 
šach wone nĕtk nĕšto z toho, štož bĕchu

tam nawuknyli, wosadźe předstajichu. 
Zhromadnje přednjesechu z hłowy dźesać 
Božich kaznjow. Po tym předčita kćždy 
swoje dźĕło, kotrež bĕ wosebiće za tuton 
dźeń wudźĕłał: Marija Wirthec z Třĕlan 
porĕča wo Jezusu, Juliana Šołćicz Hornjeje 
Kiny wo dr. Mĕrćinje Lutheru, Rejzka Ledź- 
borec z Budyšina wo serbskej misionarce 
Friedźe Wjelic a Jurij Malinkz Budyšina wo 
stawiznach Michałskeje cyrkwje a wosady. 
(Nastawki so w přichodnym čisle Pomhaj 
Bćh wozjewja.)

Serbska konfirmacija tutych štyrjoch pa- 
ćerskich dźĕći budźe njedźelu, 2. meje, 
w Michałskej cyrkwi w Budyšinje. T.M.

Serbske kemše 1940 w Chrjebi

Powĕsće
Budyšink. W  swojim wusyłanju „blickpunkt" 
wusyłaše telewizijny sćelak ZDF njedźelu při- 
połdnju, 28. mĕrca, nĕhdźe 5minutowski při- 
nošk wo cyrkwi w Budyšinku. Wosebje so skedźb- 
ni na sławneho nĕhdyšeho wosadneho fararja 
Šĕracha a na starožitne wuhotowanje Božeho 
domu. Kurt Latka z Přiwćic rozprawješe wo 
wobnowjenskich dźĕłach, kiž maja so lĕtsa 
přewjesć.

Hory. Pjaty raz swjećeše lĕtsa Wojerowski 
farar Nagel zeleny štwortk popołdnju dwurĕč- 
nu nutrnosć w Patokec kładźitej brožni, kotraž 
bĕ z nĕhdźe sto wobdźĕlnikami z wokolnych 
wsow a wosadow zaso połnje wobsadźena. Jan 
Kašpor z Ćiska přednjese swojsku baseń wo 
tutej „Starej brćžni", kemšerjo spĕwachu kĕr- 
luše w serbskej a nĕmskej rĕči a Slepjanske 
kantorki zanjesechu dalše serbske kĕrluše. Nutr- 
nosći přizamkny so bjesada při kofeju a zeleno- 
štwortkownym tykancu.

Desno. Kaž je mjeztym hižo nĕšto lĕt z waš- 
njom, wotmĕ so ćichi pjatk popołdnju wosebita 
dwurĕčna nutrnosć w Dešnjanskej cyrkwi. Spĕ- 
warki chora Łužyca zanjesechu w kemšacej 
drasće tutoho žarowanskeho dnja serbske kĕrlu- 
še. Wosadny farar H.-Chr. Schutt mĕješe krotke 
nĕmske prĕdowanje, modlitwy a čitanja před- 
njese won serbsce. W jac hač 120 kemšerjow 
bĕ so zhromadźiło.

Rowno. W  nocy na jutrowničku bĕchu Slepjan- 
ske kantorki zaso spĕwajo ducy po puću. Prĕnje 
kĕrluše zanjesechu po mjeztym hižo zwučenym 
wašnju wopołnocy před Lejnikec domom w Sle- 
pom, potom spĕwachu před dalšimi, dohroma- 
dy 28 domami a statokami w Slepom a přede- 
wšĕm w Rownom. Kzakončenju wobdźĕlichu 
so na dwurĕčnej rańšej nutrnosći w Rownjan- 
skej čĕłowni, kiž swjećeštaj zhromadnje farar 
Huth a predikant Hermaš. Jutrowne spĕwanje 
w Slepjanskej wosadźe bĕchu kantorki w lĕće 
1993 wožiwili.

Borkowy. Prĕni dźeń jutrow w Borkowach dźĕ- 
še zaso skupina žonow - lĕtsa bĕ jich 23 - w

serbskej drasće kemši. Prĕni krćć po wjele lĕ- 
tach pakzaklinča serbski kĕrluš na Božej słuž- 
bje.

Picnjo. Druhi dźeń jutrow swjećeše farar n. w. 
Dieter SchLitt z nĕhdźe 60 kemšerjemi delnjo- 
serbsku Božu słužbu w tudyšej cyrkwi. Samsny 
dźeń wusyłachu so tele kemše w připołdnišim 
programje delnjoserbskeho rozhłosa.

Hochoza. Pjatk, 16. apryla, dožiwi 80 přihla- 
dowarjow w Hochozy premjeru noweje delnjo- 
serbskeje dźiwadłoweje hry „W  paradizu wšyk- 
nych swĕtow", w kotrejž předstajeja so wažne 
žiwjenske stacije fararja a basnika Mata Kosy- 
ka. Hra, kotružje spisała Roža Domašcyna, je 
so mjeztym wospjetowała wJanšojcach a Bor- 
kowach a pokaza so w meji hišće w Choćebuzu 
a w Budyšinje.

Dary

W  mĕrcu je so dariło za Pomhaj Boh 100 
eurow. Boh žohnuj dar a darićela.

Spominamy
Před 70 lĕtami, dnja 7.5.1934, zemrĕ na farje 
w Budyšinku, hdźež bĕ žiwy na wumĕnku, doł- 
holĕtny Hrodźišćanski fa rarO sw ald  Mrńzak. 
Narodźił bĕ so wćn 1845 jako syn cyrkwin- 
skeho wučerja a kantora we Wulkich Ždźarach. 
Runja staršemu bratrej Hermanej poda so wćn 
na duchownstwo. Po tym zo bĕ dohromady pjeć 
lĕt najprjedy w Chołmje a potom w Malešec- 
ach fararił, słužeše nimale poł lĕtstotka, wot 
1877 do 1925, Hrodźišćanskej wosadźe. Hdyž 
so skćnčnje we wysokej starobje na wumĕnk 
poda, wobstara hišće jako wikar Budyšinsku 
wosadu. W  Hrodźišću je zawostajił trajne 
slĕdy. Kaž bratr Herman w Budestecach 1893 
da Oswald Mrozak w Hrodźišću 1902 cyrkej 
přetwarić resp. nowu natwarić - wobĕ wot 
znateho architekta Q.uentina z Pirny. Po smjer- 
ći Imiša nawjedowaše won wot 1898 do 1921 
Serbski prĕdarski seminar, w kotrymž přihoto- 
waše w lĕtnich kursach studentow teologije 
na jich słužbu w serbskich wosadach. Za to da 
1903 na farskim dworje natwarić wosebity 
dom, w kotrymž studenća bydlachu a so wuwu- 
čowachu. Dźensa so tonle nĕhdyši serbski se- 
minar wužiwa jako bydlenski dom a schadźo- 
wanišćo wosadneje młodźiny. Oswald Mrozak 
dźĕłaše wot lĕta 1876 sobu w Maćicy Serbskej 
a zastupowašejako synodala zajimy Serbow w 
sakskej synodźe. Ze swojimi swćjbnymi je Os- 
wald Mrozak pochowany při zapadnej muri 
Hrodźišćanskeho kĕrchowa.

Přeprošujemy
02.05. Jubilate
10.00 konfirmaciske kemše z Božim wot- 

kazanjom w  Budyšinje w 
Michałskej (sup. Malink)

08.05. sobota
14.00 kemše we Wojerecach w janskej 

cyrkwi, přizam knje so wosadne po- 
połdnjo (sup. Malink)

09.05. Kantate
11.45 nu trnosć w serbskim rozhłosu 

•(farar dr. Buliš)
10.05. pćndźela
13.30 počesćenje Lubiny Rawpoweje- 

Holanec w Budyšinje w Tuchorskej 
cyrkwi (sup. M alink, šulerjo 
Serbskeho gymnazija)

12.05. srjeda
14.00 wosadne popołdnjo w Minakale 

(sup. Malink)
16.05. Rogate
08.30 kemše z Božim wotkazanjom  

w Poršicach (sup. Malink)
20.05. Bože speće
09.30 dwurĕčne kemše w swjedźenskim 

stanje w M alešecach, po tym po- 
swjećenje pom nika za Handrija Zej- 
lerjowu „Lubku liliju“ na mĕstnje 
stareje fary (sup. Malink)

23.05. Exaudi
11.45 nu trnosć w serbskim rozhłosu 

(sup. Malink)
14.30 wosadne popołdnjo w Slepom 

(M. Hermaš)
25.05. wutora
19.30 serbski bibliski k ruh w Budyšinje 

na Michałskej
30.05. swjatkownička
11.45 nu trnosć w serbskim rozhłosu 

(farar dr. Buliš)
18.00 ekum eniska nu trnosć w Budyšinje 

w cyrkwi Našeje lubeje knjenje 
(farar Sćapan a sup. Malink)

31.05. d ru hidźeńsw jatkow
09.30 dwurĕčne kemše w Slepom 

(sup. M alink, M. Hermaš)
14.00 nam ša w Turjeju
05.06. sobota
19.00 nyšpor z tw orbam i Korle Awgusta 

Kocora w Budestecach
06.06. SwjedźeńswjatejeTrojicy
10.00 kemše w Budyšinje w Michałskej 

(sup. Malink)

Pomhaj Bćh 
časopis ewangelskich Serbow

Wudawaćelej: Serbski wosadny zwjazk, Serbski 
kĕrchow/Wendischer Kirchhof 1, 02625 Budy- 
šin/Bautzen; Serbske ewangelske towarstwo z.t., 
Priwatny puć/Privatweg 21, 02625 Budyšin/ 
Bautzen
Redaktorka: Trudla Malinkowa, Goethowa/ 
Goethestrafie 40, 02625 Budyšin/Bautzen (tel./ 
fax: 03591/600711, e-mail: PomhajBoh@gmx.de) 
Ćišć: Ćišćernja DELANY tzwr w Njeswačidle 
Postvertriebsnummer: F 13145 
Zhotowjenje a rozšĕrjenje: Ludowe nakład- 
nistwo Domowina, Tuchmacherstr. 27, 02625 
Bautzen
Přinoški a dary: Serbske ewangelske towar- 
stwo, Konto-Nr. 1 000 083 167, Kreissparkasse 
Bautzen, BLZ 855 500 00 
Pomhoj Boh wuchadźa mĕsačnje. Spĕchuje so 
wot Załožby za serbski lud. Lĕtny abonement 
płaći 8 €.

